
SIDE  11
VELKOMEN

Vi er glade for å ynskje dykk velkomne til Vigra barnehage. 

Vigra barnehage er eigd og vert dreven av Giske kommune. Barnehagen er eiga resultateining, og styrar  for verksemda er resultatansvarleg både pedagogisk, økonomisk og for den generelle drifta av eininga.

Den nye Vigra barnehage opna i januar 2003 og er bygd som ein ”base –barnehage”. Fram til august 2007 var barnehagen organisert i 3 barnegrupper.

På grunn av det store presset på barnehageplassar, vart barnetalet utvida frå hausten 2007 og barnegruppa vart inndelt i 4 grupper med ei betydeleg auke i bemanning. 
Våren 2010 sto eit påbygg ferdig som inneheld større grovgarderobe, grupperom og møterom.

Lokala ute og inne er framleis ikkje egna til å huse 4 barnegrupper samtidig, så gruppene må veksle på å vere ute deler av dagen. Gruppene veksler også på å bruke dei nye grupperomma i påbygget.
Det er laga til ein uteplass i skogen med hytte og gapahuk der ein legg opp til ulike  aktivitetar som saging, klatring, matlaging og alle former for leik.
Det er ein felles base midt i huset. Dette er samlingsplassen til alle barna morgon og ettermiddag og ved fellesaktivitetar av ymse slag andre tider på dagen. Både lokala så vel som personalressursane vert på denne måten nytta til det beste for alle. Store og små vert kjende med kvarandre, og lærer å ta omsyn til kvarandre. Alle barn og vaksne vert også på denne måten betre kjent med kvarandre på tvers av basene.

Barnehagen har , inkludert vaktmeister og reinhaldar, 13 årsverk. I tillegg kjem engasjementstillingar som varierer i storleik frå år til år. Dei tilsette har   skrive under teieplikt som sikrar barn og foreldre at personlege og private forhold ikkje kjem uvedkommande for øyre.

Dei tilsette vert nærare  presentert i Årsplan for barnehagen. 

Pedagogiske planer o.a. som gjeld dette spesielle barnehageåret vert også presentert i Årsplana.

Denne vert utarbeidd av personalet i  august/september, og lagt fram for foreldre på foreldremøtet i september.
Vi ser fram til å verte kjent med dykk, og vil gjere vårt for at samarbeidet mellom oss skal verte så godt som mogleg.  

På vegne av personalgruppa

Ranveig Børø Szell
Styrar/einingsleiar
DEN GODE BARNEHAGEN.

”Vigra barnehage; ein god stad å vere, leike og lære”.

Dette er vår visjon for verksemda.

Med bakgrunn i ”Lov om barnehager” er det overordna målet for Vigra barnehage: I samarbeid og forståing  med heimen  bidra til å utvikle personlegdomen til det einskilde barn, ivareta barna sine behov for omsorg og leik, og fremme læring og danning som grunnlag for allsidig utvikling. Støtte kvart barn i den sosiale utviklinga  og hjelpe dei til å bli trygge og glade barn.

Vi vil arbeide mot desse måla ved å bygge opp eit trygt og stimulerande miljø der både barn og vaksne syner omsorg for kvarandre. Vi vil legge vekt på at barna skal lære å samarbeide og verte tolerante.

Vi vil arbeide for at desse verdiane skal vere ein del av barnehagemiljøet, og at alle barn skal kjenne seg trygge og ha tillit til både barn og vaksne. Barnehagen skal bygge på grunnleggande verdiar i kristen og humanistisk arv og tradisjon. Vi vil sette fokus på den kristne bodskapen samt verdiar som kjem til uttrykk i ulike religionar og livssyn som er forankra i menneskjerettane.
Det er viktig  for oss å ha eit godt samarbeid med foreldre. Målet er å skape eit samarbeid som er prega av gjensidig tillit, åpenheit og trivsel.

Samarbeidsformer vert omhandla under pkt. ”Samarbeid”. 

Kunnskapsdepartementet har fastsett ei rammeplan for innhaldet i barnehagen. Rammeplana er ei forskrift til barnehagelova, og skisserer sju fagområde som barnehagen er forplikta  til å arbeide innafor kvart år. 

Dei  7 fagområda er desse :

· Kommunikasjon, språk og tekst
· Kropp, bevegelse og helse
· Kunst, kultur og kreativitet
· Natur, miljø og teknikk.

· Etikk, religion og filosofi
· Nærmiljø og samfunn

· Antal, rom og form.

Desse fagområda vil vere representert i vaksenstyrt temaarbeid, men mykje læring innan fagområda skjer også dagleg og uformelt. Arbeidsmåten i barnehagen er i stor grad tverrfagleg. Årsplan vil gi nærare informasjon om arbeidsmåtar og vektlegging av dei ulike fagområdane dette barnehageåret.

Det viktigaste grunnlaget for barna sitt læringsutbytte  er leiken. Barn lærer best gjennom leik, og leik fremmer utvikling på alle område.

Det er gjennom barnehagedagen derfor avsett mykje tid til leik. Barnehagen har eit variert utval av leiker. Det er ikkje nødvendig at barna tar med leiker heimafrå. Dette skaper ofte unødige konflikter, og leiker kan bli øydelagt eller kome på avvege. Kosedyr og liknande som barnet treng for å kjenne seg trygg, kan sjølvsagt barnet ha med seg  til barnehagen.

Barnehagen har eit variert utval av leiker. Det er ikkje nødvendig at barna tar med leiker heimafrå. Dette skaper ofte unødige konflikter, og leiker kan bli øydelagt eller kome på avvege. Kosedyr og liknande som barnet treng for å kjenne seg trygg, kan sjølvsagt barnet ha med seg  til barnehagen.

DEN FYRSTE TIDA I BARNEHAGEN.

TILVENNING.

Det å begynne i barnehage er ein ny situasjon for barnet. Derfor er det heilt nødvendig at mor eller far (eventuelt andre som barnet kjenner godt) er saman med barnet dei fyrste dagane. Barnehagen og heimen må samarbeide om tilvenning, slik at barnet kjenner det trygt når mor eller far går.

Dei fyrste dagane skal barnet gjere seg kjent med barnehagen, rutinene, personalet og dei andre barna. Det er mykje nytt å forhalde seg til, og opphaldstida bør derfor ikkje vere for lang i byrjinga.

DELT PLASS.

Barnehagen tilbyr 40, 50, 60, 80 og 100% plassar.

Delt plass inneber m.a.. at ein ikkje alltid får ta del i alle aktivitetar i barnehagen. Dei barna som har t.d. 40% plass, har også i dei fleste tilfelle mest behov  for frileik, medan barn som går i barnehagen kvar dag treng fleire utfordringar.

Ved ulike arrangement, turer, aktivitetar o.a. er det ikkje alle som får vere med på alt. Så langt det let seg gjere, fordeler personalet aktivitetar på ulike vekedagar  slik at det vert så rettferdig som mogleg, men det seier seg sjølv at dei som har 100% plass får eit breiare tilbod enn dei som har delt plass.

LEVERING OG HENTING.

Av og til kan situasjonen rundt levering og henting opplevast vanskeleg.
Det er ikkje uvanleg at barn gråter når foreldra går frå barnehagen. Dette går i dei fleste tilfelle fort over. Sei alltid  frå til barnet når du går. Det er viktig å ikkje gjere barnet usikker – ver bestemt. Når du har sagt til barnet at du skal gå, er det viktig at du går med det same. Du risikerer berre at barnet vert meir usikkert dersom du ”lurer” deg avgarde eller ombestemmer deg og venter ei stund til .

Lurer du på korleis det går utover dagen, må du gjerne ringe oss. Personalet tar også kontakt ved behov.
Personalet har fokus på at barnet skal få ein god start på barnehagedagen. Det er viktig at foreldre og personalet samarbeider om dette. Det kan vere viktig å informere om t.d. barnet har hatt ei uroleg natt, særskilte opplevingar heime osv. 

Det er viktig at personale og foreldre har ein dialog også ved henting.

Dersom mange barn vert henta samtidig, kan situasjonen imidlertid vere hektisk for alle. Nøl likevel ikkje med å ta kontakt med personalet dersom dykk har noko å spørje om eller vil meddele.

Ved henting er barnet foreldra sitt ansvar så snart dei kjem til barnehagen.

NB ! Barna får ikkje gå ut av porten utan foreldre. Det er viktig å seie frå til ein av personalet når ein går. Vi vil også ha beskjed dersom andre enn foreldre skal hente barnet.
Alle barn må leverast og hentast i barnehagen. Ingen får kome eller gå aleine.

Den som følgjer barnet til barnehagen må ikkje gå før dei har vore i kontakt med personalet.

Husk å lukke porten  når de kjem og går !

KVARDAGEN I BARNEHAGEN.

RUTINER .

Dagsrytmen i barnehagen inneheld mange rutiner. Faste rutiner gir er kjensle av forutsigbarhet .For nye barn er det viktig å vite kva som skal skje til eikvar tid. Dette skaper tryggheit.

Tidspunkt for dei ulike kvardagsaktivitetane varierer noko i basene, men innhaldet er stort sett det same.

Måltid : Felles frukost

: frå kl.7.45 –8.45

   Formiddagsmat 
: ca. kl.11.30


   Ettermiddagsmat
: ca. kl.14.30

Barna har tilbod om å ete frukost i barnehagen. Det er felles frukost inne på ”Nasse Nøff”.

Dei som har ete heime, tar til med leik og aktivitetar på eit av dei andre romma i dette tidsrommet slik at det vert eit roleg frukostmåltid i barnehagen.
Det vert servert brødmat til frukost og formiddagsmat.

Mjølk og frukt  får barna i barnehagen kvar dag. Enkelte dagar får barna i tillegg yoghurt eller varm mat.
Søvn/kvile :

Dei barna som har behov for søvn/kvile i løpet av barnehagedagen søv i  vogn i  ”utesoverommet” som ligg i tilknytning til småbarnsavdelinga ”Nasse Nøff”. Barnehagen har vogner og utstyr til alle som skal sove.
Skriftleg informasjon.

Temaplaner/månadsplaner vert presentert for dykk frå den einskilde base kvar månad.

Alle basene har si tavle i garderoben der det vert gitt informasjon frå dag til dag.

Faste aktivitetar som vert lagt opp i den einskilde base , vert presentert i Årsplan. Likeeins er det eit  kapittel som omhandlar kvardagsaktivitetane. 

Fellesinformasjon vert i stor grad samla opp og gitt i “månadsbrevet” frå styrar i slutten av kvar månad.

FASTE  AKTIVITETAR/TRADISJONAR.

LUCIA –FEIRING :

Dei eldste  barna  går Lucia –tog på sjukeheimen Lucia –dagen.

Dagen vert vidare markert med felles måltid i barnehagen.
JULEGUDSTENESTE :

Gudstenesta  er skipa til for alle barnehagane i kommuna, og er ein fast tradisjon i veka før jul.

NISSEFEST:
Ute eller inne i barnehagen like før jul. 
JULEFEST:
På kveldstid like etter nyttår.

KARNEVAL :

Det vert arrangert karneval i barnehagen i samband med fastelavn. 


PÅSKEFRUKOST:
Ein av dei siste dagane før påskeferien lager personalet til frukost  i barnehagen for barn og foreldre.

BESTEFORELDREKAFFE:
Det er ein tradisjon å invitere besteforeldre til kaffe i barnehagen ein gong i året.
PÅSKEGUDSTENESTE:
Påskegudstenesta er også ein fast tradisjon for alle barnehagane i kommuna.

17 –MAIFEIRING:
Dagen vert markert i barnehagen i forkant av 17.mai. Barna går i tog i nærområdet, og har pølsefest etterpå.

Barnehagen har sin eigen fane, og tek del i 17-maitoget på Vigra. Det er foreldrerepresentantane sitt ansvar å ta hand om fana og organisere dette på nasjonaldagen.

OL I BARNEHAGEN:
Ein vårdag vert barna samla til ulike uteaktivitetar på tvers av basene. Alle får startnummer og premie for innsatsen.
SOMMARFEST:
Slutten av barnehageåret vert markert med ein sommarfest ute i det fri.

BURSDAGSFEIRING:
Alle bursdager vert markert for den enkelte, men dei største basene lager til ein felles bursdagsfest på slutten av månaden. 

OVERNATTING:
Dei eldste barna får tilbod om å overnatte ei natt i barnehagen på slutten av barnehageåret.
OPNINGSTID.

Vigra barnehage har følgjande opningstid :

Mandag til fredag 6.45 –17.00
Vi ber om at dykk viser respekt for personalet si arbeidstid, og henter barna innanfor opningstida.

Kjernetida er mellom 9.30 og 15.00
Det er fint om alle, så langt det er råd, kan vere i barnehagen i kjernetida, da fellesaktivitetar  i basene foregår innafor dette tidsrommet. 

Barnehagen er stengt 5 dagar i året da personalet har sine planleggingsdagar.

Dei fleste dagane er samkjørte med skuleruta, slik at skulen også er stengt dei same dagane. De finn barnehageruta på Giske kommune si heimeside.
SOMMAROPNING:
Vigra barnehage har ope heile sommaren. Personalet har ferie etter ein turnus som er tilpassa ferieavviklinga til barna. Barna skal ha minimum 4 veker ferie i løpet av barnehageåret. Minimum 3 veker samanhengande ferie skal tas om sommaren. Det må leverast grunngjeven søknad dersom ein har ynskje om hovudferie utanom den fastlagte sommaropninga.

Sommaropninga strekkjer seg frå veke 25 til veke 32. 
Det er bindande påmelding til den sommaropne barnehagen. Ferielista skal vere klar til 1. mai.   

Dei barna som skal ta til på skulen til hausten har plass i barnehagen fram til 1. august.
JUL OG PÅSKE:  
I samarbeid med Giske barnehage har det dei  siste åra vore ope i romjula og påskeveka. Det er bindande påmelding. Etter påmelding vert det vurdert om barnehagane skal slå seg saman eller om det er grunnlag for å halde ope begge stader. 
SAMARBEID.

For å sikre samarbeidet med heimen til barna, skal kvar barnehage ha eit foreldreråd og eit samarbeidsutval. (jfr: Barnehagelova § 4)

Foreldreråd.

Foreldrerådet er samansett av foreldre/føresette til alle barna i barnehagen. Foreldrerådet skal fremje fellesinteresser og bidra til at samarbeidet mellom barnehagen og foreldregruppa skaper eit godt barnehagemiljø.
Samarbeidsutvalet.

SU består av to representantar frå eigar; desse er politisk valde. Vidare er det to representantar frå foreldra og to frå personalet. Styrar er sekretær og har ansvar for å legge fram saker og kalle inn til møta. Styrar har ikkje røysterett.

SU skal m.a. sjå til at barnehagen vert dreven innafor ramma av Barnehagelova, barnehagen sine vedtekter og budsjett. Samarbeidsutvalet skal fastsette årsplan for verksemda og saker som gjeld driftsendringar o.a. skal leggast fram for Samarbeidsutvalet.
FORELDRESAMARBEID.

MÅL :

Vi vil skape eit samarbeid som er prega av :

Tillit, åpenheit og trivsel

Gjensidig kommunikasjon.

KORLEIS SKAPE OG UTVIKLE DETTE SAMARBEIDET:

* Dagleg kontakt ved henting/bringing av barna.

* Foreldretavle der det vert gitt informasjon dagleg.
* Månadsplaner.

* Månadsbrev. 

* Tilbod om 2 foreldresamtaler med kvar einskild gjennom året.

* Ulike arrangement der barn, foreldre og personale er saman i ein sosial          
   samanheng.

PERSONALSAMARBEID.

Personalet har 5 planleggingsdager i løpet av barnehageåret. Nokre planleggingsdagar vert nytta til kompetansegivande kurs saman med dei andre barnehagetilsette i kommuna. Andre vert nytta til intern planlegging i barnehagen. 

Vidare har personalet personalmøter på kveldstid, og planleggingsmøter i dei einskilde basene på dagtid annakvar veke. 
SAMARBEID MED ANDRE INSTANSAR.

Personalet har og eindel kontakt med andre instansar utanfor barnehagen, og nokre av desse er det jamnlege samarbeidsmøter med. Det er utarbeidd skriftlege prosedyrer for samarbeid mellom barnehagane og desse instansane.
PPT.(pedagogisk-psykologisk teneste).

PPT –tenesta er eit rådgjevande organ i høve barn som treng særskilt hjelp og støtte. PPT gir råd i høve einskilde barn eller grupper av barn, og det er vanleg at dei fylgjer opp og gir veiledning til foreldre og personale i høve barn med særskilte behov. Barnehagen kan formidle kontakt mellom foreldre og PP-tenesta dersom det er ynskjeleg. Kontakt med PPT som gjeld hjelp til einskilde barn skjer kun i samråd med foreldre. 

Barnevern.

Samarbeid i saker som kjem inn under Barnevernslova.

Styrar i barnehagen har opplysningsplikt ved mistanke om barnemishandling/omsorgssvikt, jfr.§ 22  i Barnehagelova om opplysningsplikt til barnevernstenesta.

Helsestasjonen.

Vi vender oss til Helsestasjonen når det gjeld helsespørsmål av generell karakter. Det er utarbeidd ei prosedyre for samarbeid mellom Helsestasjonen og barnehagene.
I samarbeid med kommunelegen er det utarbeidd ei prosedyre for medisinering. Denne vert brukt når barn treng medisin i løpet av barnehagedagen.  

Vigra skule.

Det har alltid vore eit nært samarbeid mellom barnehagen og Vigra skule.  Besøk i 1.klasse i vårhalvåret er ein viktig del av dette samarbeidet.
Barnehagen låner også gymsalen på skulen fleire timar i veka. 

Ulike  samarbeidsprosjekt kan i tillegg vere aktuelt frå år til år.

Vidare er det utarbeidd forpliktande rutiner for samarbeid i høve overgangen barnehage/skule. Desse gjeld for alle barnehagar og skular i Giske kommune. 
Andre barnehagar.

Styrarane for alle barnehagane i kommuna har samarbeidsmøter kvar månad. Barnehagane samarbeider om fellesarrangement , kurs, kvalitetsarbeid o.a. 

ANSVAR.

Personalet har ansvar for barna i den tida dei er i barnehagen. Barna er ulukkesforsikra  innafor barnehagen sitt område under den ordinære opningstida. Forsikringa gjeld også når barna reiser på turar i barnehagetida. Foreldra er sjølve ansvarlege for henting/bringing av barna. Dersom nokon andre skal hente barnet, må barnet og personalet få beskjed om det.

Den som fylgjer barnet til barnehagen, må ikkje forlate det før han/ho har vore i kontakt med  personalet.

PRAKTISKE KJØYREREGLAR.

Sjukdom/fråvær.

Er barnet sjukt, eller er borte frå barnehagen av andre grunnar, er det viktig at personalet får beskjed om dette seinast kl.9.00 same dag. 

Sjuke eller sterkt forkjølte barn må haldast heime til dei kan vere ute og  delta i aktivitetar  på linje med dei andre barna. Er dykk i tvil om barnet kan gå i barnehagen, er dette ein enkel regel : Er barnet for sjukt til å vere ute og forøvrig ta del i leik og aktivitet; kan det ikkje vere i barnehagen.

ENKLE REGLAR VED SJUKDOM:

· Dersom barnet har hatt feber, skal det haldast heime ein ”feberfri dag” i etterkant.

· Omgangssjuke : Heime i 48 timar etter siste utbrot av diare og/eller oppkast.

( Etter råd frå Folkehelseinstituttet med bakgrunn i smittefaren.)

Det er særs viktig å gi beskjed ved oppstart om barnet har ein kronisk sjukdom.

Det er også viktig å gi beskjed ved sjukdom generelt og særskilt ved smittsomme sjukdommar.
Endringar i heimesituasjonen.

Frå tid til annan skjer det endingar i heimesituasjonen som påvirker barnet. Det kan vere sjukdom i familien, dødsfall, skilsmisse, flytting eller andre ting. Det kan vere viktig for barnet at personalet vert informert om slike omstende. Det vil sette personalet betre i stand til å forstå reaksjonane til barnet, og gi ekstra omsorg og støtte når det har behov for det. 

Klær :

Barna må vere kledd slik at dei kan delta i leik og aktivitetar både ute og inne. Alle klær må vere merka med namn. Bestillingssedlar for ulike typar namnelappar får ein i barnehagen.

Det er vanskeleg å unngå at barna vert våte og skitne innimellom. Det er foreldra sitt ansvar å sjå til at barnet til eikvar tid har nok klesskift i barnehagen. 
Som nemnt innleiingsvis  skal dei ulike gruppene ha sine faste dagar der dei er ute store deler av dagen. Dette stiller krav til dykk som foreldre med omsyn til at barna skal ha klede og skotøy som er godt egna til å vere ute i allslags ver over lengre tid. I vinterhalvåret bør alle ha ullundertøy.

Det er også viktig å sjå til at regntøy , dressar og støvlar er i orden og klart til bruk. Det er ein god rutine å ta med regntøy og lignende heim til vask i helga.

Foreldra må halde orden i garderobehylla slik at det vert lett å finne det ein treng.

KLÆR SOM BØR VERE I BARNEHAGEN : 

· to truser

· to t-skjorter

· to bukser

· to gensere

· to par strømper

· to par strømpebukser

· tjukke ragger

· 2 varme gensere
· 2ekstra luer
· 2 par ekstra votter

· regnkle

· støvler

· dress, vintersko/sherrox.

Umerka klede som ingen gjer krav på innan 14 dager, går til barnehagen sitt reservelager eller til Frelsesarmeen.

HUSKELISTE.

*  
Opningstid 
:

6.45 –17.00
*
Adresse

:

Vigra barnehage.







Bakarvegen,







6040 VIGRA.

*
Telefon- Kontor

:
70 18 81 93





     Nasse Nøff
:
97 50 55 70


     Kengu

:
97 50 17 55



    Ole Brumm
:
97 49 86 20


             Tigergutt
:
97 50 43 40


*
E-post

:

rasz@giske.kommune.no
· Kle  barnet enkelt og praktisk.

· Pass på at barnet har nok skiftetøy i barnehagen.

· Regntøy,utedress og  støvlar må vere tilgjengeleg kvar dag.

· Det er viktig å merke kleda med namn. (særleg undertøy, vottar,  sokkar,  strømpebuksar og sko.)

· Gi beskjed innan kl. 9.00 om barnet ikkje kjem i barnehagen.
· Dersom barnet ikkje er friskt nok til å vere ute og forøvrig delta i leik og aktivitet, må det vere heime.

·  La ikkje barnet vente, men hent det til avtalt tid.

· Trafikkfarlege situasjonar kan oppstå ved parkeringsplassen. Porten skal alltid vere lukka. Ved henting er det ikkje tillatt for barn å gå ut porten aleine utan følge av ein vaksen.

· Den som henter/bringer barnet, må ikkje gå før ein har vore i kontakt med ein av personalet.
· Foreldrebetaling skjer via Kommunekassa. Spørsmål og opplysningar som gjeld foreldrebetaling, kan rettast til
·  Gudrid Frøland på tlf.70 18 80 64.

· Oppseiing av plass eller søknad om endring av opphaldstid skal skje skriftleg til styrar  i barnehagen med minst ein månads varsel.
· Nøl ikkje med å ta kontakt med personalet.

· Misforståingar, problem og irritasjon vert lettast løyst ved at ein snakkar om saka  med det same !

